
PIZTU DIRA UDAKO JAIAK
SANJOANAK Abaltzisketan, Belauntzan eta Tolosan atzo
hasi ziren; azken honetan koadrilen eguna izan zen

GAUR Musika, dantza eta era guztietako kirol probak
izango dira, besteak beste; 12:00etan batel estropadak 4-5

Asier Izagirre mendizaleak jaurti zuen suziria, Plaza Zaharra jendez lepo zegoela; arratsaldean Harri Jaia ospatu zuten
zezen-plazan; Aimar Irigoienek 200 kiloko kopa harria altxa zuen. E. EZEIZA

Erraldoien emanaldiak ez zuen hutsik egin atzokoan ere. ESTI EZEIZA

WWW.TOLOSALDEKOHITZA.INFO›

›› AZOKA BEREZIAN ESKAINTZA ZABALA
Saltzaileen ahalegina asko nabarmendu zen mahaietan, eta egundoko zerrenda eta eskaintza ikusi ahal izan zen › 5

Igandea
2009-06-21

VII.URTEA 1.734.ZENBAKIA
ESKUALDEKO EGUNKARIA

Bertsoaren 
etxe berriari
gainbegiratua
VILLABONA Subijana etxean du bere egoitza
berria Euskal Herriko Bertsozale Elkarteak 6-7



H itza-ko lankide ohien alde-
tik Uzturretik-erako zuta-

bea idazteko txanda heldu zaida-
la dioen mezua jasotzen dudan
bakoitzean egiten dut gauza bera:
eskualdeko egunkariaren web-
gunean sartu, eta batean eta bes-
tean ikusi idaztea merezi duen
zerbait badagoen, azkenaldian
gertatu ote den gure inguruan ai-
patzeko moduko ezer.

Zurea da hitza atalean tolosar
batek idatzitakoak eman dit aten-
tzioa oraingoan: eskualdeko se-
maforoetan kartel batzuk ager-
tu direla, Semaforoak euska-
raz leloarekin eta inork sinatu
gabe. 

Nik ere halaxe uste dut, oinez-
ko zein gidariok harriduraz hartu
dugula kanpaina, eta hainbat za-
lantza sortu direla kartel horien
inguruan: nork jarri dituen, zer-
tarako, eta, batez ere, zer esan
nahi duten.

Euskararensemaforoa.blogs-
pot.com web gunean aurkitu di-
tut galdera horien erantzunak.
Eskualdean euskararen ingu-
ruan gertatzen diren gauza guz-
tien berri emateko sortu du bloga
euskararen normalizazioaren
alde lan egiten duen talde batek,
azken urteetan Tolosaldean eus-

kalgintzak izan duen beheraka-
dak kezkatuta. 

Eta aurrerantzean guztiok era-
bil dezagun nahi dute, garrantzi-
tsua delako euskalgintzan ari-
tzen garen norbanako eta entita-
te ezberdinak elkarren artean
komunikatuta egotea eta bakoi-
tzaren egitasmo, iradokizun eta
gisakoen berri herritar guztiek
izatea.

Blogaren ezaugarri nagusia 
semaforoei emango zaien erabi-
lera izango omen da. Albiste 
bakoitzak kolore gorria, laranja
edota berdea izango du, albisteak
txarrak, erdipurdikoak edo 
onak diren adierazteko.  

Espero dut euskararen 
trafikoa arin ibiltzea, eta semafo-
roaren aurrean asko itxa-
ron behar ez izatea euskaldu-
nok.

Auto iladak

›› Uzturretik
Iratxe Etxebeste

ETAren azken
atentatua
gaitzetsiz
TOLOSA ]Atzo eguerdian elkarreta-
ratzea izan zen ETAk herenegun
eginiko azken atentatua gaitzeste-
ko. Eudelek deituta eta Udalak ba-
bestuta, ehun herritar inguru bildu
ziren Aranburu jauregiko atzeal-
dean 12:00etan; elkarretaratze isi-
la egin zuten. Hasi aurretik Jokin
Bildarratz alkateak eztaka bat jarri
zuen eta ondoren Oscar Renedo
PSE-EEko zinegotziak lore sorta
bat jarri zuen «terrorismoaren bik-
timen» omenez jarritako plakan.
ETAk herenegun Eduardo Antonio
Puelles Garcia Espainiako Polizia-
ren Bizkaiko Informazio Brigadako
inspektorea hil zuen. Eusko Lege-
biltzarrak omenaldia egingo dio
bihar, 13:00etan. Aurrez, elkarre-
taratzea egingo du legebiltzarra-
ren kanpoaldean. ESTI EZEIZA

›› DATUA

800
]Lagun.Hartu zuten parte atzo
sanjoanetako Koadrilen Eguneko
bazkarian. Urtez urte handituz doa
kopurua. Zerkausian eta Plaza Be-
rrian ere egin izan dute eta atzoko-
an Ferialekuan kokatu zuten baz-
karia. 

«Bi aldeek egin 
genituen gauzak 
gaizki Reala uzterako
garaian»

«Egoera bereziak izan
nituen Ingalaterran eta
Realean, Tenerifen
futbolari sentitu naiz»

«Sekulako taldera 
etorri nintzen Gabonetan.
Oso jende ona eta 
umila dago hemen»

MIKEL ALONSO
Tenerifeko jokalaria

Amnistiaren Aldeko
mugimenduaren 
salaketa

Gaur goizean [atzo] Arostegieta
kalean zeuden herriko presoen
argazkiak kenduta azaldu dira.
Lekukoen arabera, goizeko zor-
tzirak aldera Ertzaintzaren pa-
truila uniformatuak ibili dira in-
guruetan, San Juan jaietarako an-
tolatuta dagoen txozna gunera
ere sartu egin dira.

Handik ordu gutxira preso-
ekiko elkartasuna azaltzen 
duten kartelak jarrita zeuden
Alde Zaharreko bazter guztie-
tan.

Jon Anzaren desagerketa sala-
tzen duten kartelak eta Euskal
Presoak Etxera leloa duten pega-
tina ugari ere badaude Tolosako
hainbat kaleetan. Gazte indepen-
dentistek ere Jon Anzaren 
egoera pankarten bidez salatu
dute .

Bestetik, gaur eguerdian Tolo-
sako ferialekuan ospatu den koa-
drila eguneko bazkarian, Amnis-
tiaren Aldeko aldarrikapenak
presente egon dira.

Parte-hartzaileen artean, mila
pegatina eta eskuorriak banatu
dira Jon Anzaren desagerketa sa-
latzeko, eta gai berdinari buruzko
propaganda ugari zegoen ingu-
ruetan.
Tolosako Amnistiaren Aldeko
Mugimendua.

GGutunak

HHilberria

MIKEL IZAGIRRE 
SARASOLA

– Goian bego –

Urak dakarrena urak darama
baina gure artean beti 

geldituko da
zure oroimena

ASTEASUN
2009ko ekainaren
21ean

Pello Errota ikastetxeko guraso, irakasle, 
ikasle eta langileak



Tolosako alkateari eta
Udalari zuzendutako
gutun irekia

Maiatzaren 30ean Tolosako
Udalak zenbait biktimari egin
zien omenaldia hedabide desber-
dinen bidez aditzera eman zen
eta hainbat erakundetako ordez-
kari eta politikoen parte-hartzea-
rekin kontatu zuen.

Joxan Lasa eta Joxi Zabalaren
senitartekoak ere gonbidatuak
izan arren uko egin genion gure
parte-hartzeari, gure senideek ez
baitzuketen onartuko inoiz,
haien bahiketa, tortura eta herio-
tzan ardura eta parte-hartze zu-
zena izan zuen alderdi politikoe-
tako ordezkarien omenaldirik.

Ez dugu parte hartu nahi, bere
garaian haien tortura eta herio-
tzaren aurrean beste aldera begi-
ratu eta kolaboratu zuen ordez-
kariekin edo norberaren interes
pertsonal eta propaganda 
interesgantik antzeko omenal-
diak antolatzen dituztenekin ba-
tera. 

Ez dugu ulertzen nola gaurko
egunez hamalau urte bete diren
honetan, gure senideen gorpuak
lurperatzerakoan hin zuzen, To-
losako hilerrira senideak fami-
liarteko eta lagunak kolpatzera

eta zauritzera Ertzaintza 
bidaltzeko ardura izan zuten po-
litikarien alderdi bereko ordez-
kariek, orain, omenaldia antola-
tzeko ausardia eta aurpegi gogo-
rra izan duten, orduan
mesprezatua eta irainduak izan
zirenei.

Ez dugu parte izan nahi zurike-
ria eta aurpegi garbitze helburue-
tarako antolatzen diren ekime-
netan, gure senideen memoria
baztertu eta aldi berean gaur
egun oraindik errepresioa, tortu-
ra eta garbiketaren bidez, hainbat
euskal herritarren aurka poliziek
darabilten jokabide ankerra isil-
tzeko erabakietan. 

Arrazoi hauek eta beste ba-
tzuek tarteko gure jarrera ezagu-
tzera eman genuen, prentsa age-
rraldiaren bidez batzuen kasuan
eta alkateari pertsonalki jakina-
raziaz beste batzuetan, beti ere,
eskarea argi batekin: ez zezatela
beren ekimen publikoetan 
gure senideen inzena eta memo-
riarik erabili. Alkateari eskatu eta
onartu zuen konpromisoa 
ez zuen errespetatu gero aipatu-
riko ekimen publikoan, ez ko-
munikabideei eginiko agerral-
dietan. 

Publikoki gure samina eta ha-
serrea adierazi nahi diogu Tolo-

sako alkateari, gure senideen me-
moriaren erabilera errespetatze-
ko emaniko hitza ez betetzeaga-
tik. 

Gure senideen memoriak be-
netan haien sufrikarioa eta gure
mina sentitu dutenen artean har-
tzen du atseden, benetan maite
izan zituztenen artean. Haien
memoria ez da sekula izango, be-
ren interes pertsonalak eta politi-
koak aurrera ateratzeko eta erru-
dunen aurpegi garbiketa bilatzen
dutenena.

Tolosako Udala eta alkatea: ez
duzue gure borondatea errespe-
tatu.
Joxean Lasa eta Joxi Zabala
senitartekoen izenean.
Tolosa.

GGutunak

I Irudietan

JAIAK ]Tolosako Udal Artxiboa sanjoanetako programak argitaratzen ari
da Udalaren webgunean. 1908tik 2000. urtera arteko 66 ale ditu artxi-
boak gordeta, eta aurrerantzean, beraz, ikusgai izango dira herritar guz-
tientzat. Falta diren aleak lortu asmoz herritarrei deialdia luzatu diete ar-
txiboko arduradunek. Hala, webgunean sartu eta falta diren ale horiek di-
tuzten herritarrak Udal Artxibora joan daitezke eta bertan duten ale
horren kopia egingo diete. Helburua bilduma osatzea da. Edozein zalan-
tza edo kontsulta egin nahi izanez gero, bi bide jarri dituzte aukeran; alde
batetik, artxiboa@tolosakoudala.nethelbidera idatzi daiteke, eta bestetik,
943 697462 telefono zenbakira dei daiteke (bertan Guadi Larrarteren-
gatik galdetu). HITZA

Sanjoanetako programen azalak (1908-2000)

@ Zurea da Hitza. Iradokizu-
nak, albisteak, kexak, eske-

rrak,... eman nahi badituzu sartu
gure webgunean eta ‘Zurea da Hi-
tza’ atalean klik eginez gero, ber-
tan izango duzu aukera. Argazkiak
ere jasotzen ditugu, eskualdean
ikusten duzunaren inguruan idatzi
dezakezu. Ostiralero, paperean 
jasoko ditugu atal honetara hel-
tzen diren ohar eta testutxo guz-
tiak. 

www.tolosaldekohitza.info

Sanjoanetan erabili
plastikozko edalontziak

Aurtengo sanjoanetarako Koadri-
la egunean [atzo] opari bana eman-
go diegu bazkarian parte hartzen
duten guztiei. Plastikozko edalon-
tzi bana banatuko zaie eta hemen-
di erabiltzeko deia luzatu nahi die-
gu. Ez da ezer kostatzen eta ea de-
nen artean txukunago aritzen
garen.
Bazkariko antolatzaileen izenean.

TAKEri eskerrak emanez

Ohar hau idatzi dugu TAKEko ar-
duradunei eskerrak emateko, sas-
ki-baloi taldeetan sortu duten giro
onagatik. Benetan eskertzekoa da
egin duten lana, ikusirik zer-nola-
ko afizioa, ilusioa, animoa eta kon-

promisoa sortu duten jokalarien-
gan. Baita euskararen alde egin eta
egiten duten apustuagatik eta lor-
tutako emaitzengatik. Badakigu ez
dela batere lan erraza eta samurra
izan. Halaz ere, zuek, TAKE-ko ar-
duradunek, eta bereziki, Gonzi en-
trenatzaileak, lortu egin duzue.

Zorionak eta eskerrik asko.
A kadeteen gurasoek.

Uxola sariko irabazleei
zorionak

Guraso bat naiz eta hemendik
Uxola sariak irabazi dituztenei eta
parte hartu duten guztiei zorionak
eman nahi dizkiet. Oso garrantzi-
tsua iruditzen zait gure gazteen ar-
tean euskara eta idazteko zaletasu-
na zabaltzea.
Gurasoa.

ZZurea da Hitza



Tolosako sanjoanetan, koadrilen bazkarian, 800 lagun inguru elkartu ziren San Esteban auzoko Ferialekuan.ESTI EZEIZA

UDARI ATEAK IREKITA

Aisia›› Atzo hasi ziren San Joan jaiak Tolosan,
Belauntzan eta Abaltzisketan; lehendabizikoan,
koadrila egunarekin ekin zioten.

ERREDAKZIOA

Aurreikusitakoa baino ordubete
beranduago, baina festa giroan eta
musikaz alaituta hasi ziren atzo
Tolosako sanjoanak. Triangulo
plazako postuetako arduradunak
izan ziren jaira gehitu ziren lehen-
dabizikoak. Ondoren, dultzainero,
txaranga, buruhandi eta erral-
doiak izan ziren. Azkenik berriz,
herriko koadrilak. 

13:00etan bota zuten txupina-
zoa udaletxeko balkoitik, eta ho-
rretarako aukeratua, aurten Asier
Izagirre mendizalea izan zen.
«Gora Tolosa eta tolosarrak, gora
sanjoanak» ohiukatzearekin bate-
ra hasi ziren saltoka Plaza Zaha-
rrera bertaratu ziren ehunka lagu-
nak. Izagirrek bere esker ona ager-
tu zuen, ekitaldi honetarako bera
aukeratu zutelako, eta eskerrak
eman nahi izan zituen Tolosako
herriari zuzendutako idatzi baten
bidez, «urte hauetan sentitu du-
dan gertutasunagatik eta gure hel-
buruak lortzeko eman digun babe-
sagatik». Bestalde, azaldu nahi

izan zuen, Udalak gonbidapena
egin zionean zalantzak izan zitue-
la onartu edo ez. «Udal honek ez
ditu herritar guztiak ordezkatzen,
eta milaka herritarren babesa izan
duen aukera izan duen aukera po-
litikoa kanporatua eta baztertua
dagoelako; neroni ere ilegalizatu-
tako hautes zerrendako kide izan
nintzenez, azalean jasan nuen baz-
terketa» dio; dena den, herritarrek
emandako babesa eskertzeko une
egokia izan zitekeela pentsatuz,
txupinazoa berak botatzea erabaki
zuela gaineratu zuen. Azkenik Jon
Anza euskal herritarra izan zuen
gogoan, eta «honen gaineko kez-
ka» azaldu.

Herenegun iluntzean hasi zen
zabaltzen sanjoanetako giroa To-
losako kaleetan. Izan ere, Tolosa
Kup areto futboleko txapelketako
finalaurrekoak eta finala jokatu zi-
ren Usabal kiroldegian. Kirol eki-
taldiekin jarraituz, Beotibar pilota-
lekuan, atzo, goiz guztian zehar
San Joan sariko partidak jokatu zi-
ren. 

Herriko koadrilak protagonista
Iaz bezala, festetako lehen eguna,
eta koadrila eguna ospatu zuten
atzo tolosarrek. Txupinazoaren
ordu aldaketaren ondorioz, zen-
bait aldaketa izan ziren hemen ere.
11:30 aldera hasi ziren bertaratzen
parte-hartzaileak Triangulo pla-
zara. Han 12:00ak inguruan txori-
zo pintxoak eta sagardoa banatu
zituzten antolatzaileek. Aipatze-
koa da, asko eta asko ez zirela ohar-
tu eta ondorioz, hamaiketakorik
gabe geratu ziren. Txupinazora
joan eta poteatzen ibili ostean,
14:30 inguruan joan ziren Feriale-
kura, bazkaltzera. Denera, 800 la-
gun elkartu ziren eta pabilioia, txi-
kitxo ere geratu zitzaien. Atzoko-
an, sartzerako oparitxo bat jaso
zuten bazkaldarrek, edalontzi be-

rrerabilgarriak. Bazkalostean, gi-
roa berotzen joan zen, eta koadrila
bakoitzak bere bidea hartu zuen.
Hala ere, askok Mulanboren errit-
moak jarraituz egin zuten Alde Za-
harrerako buelta.

Belauntzan ere suaren 
bueltan izango da festa
San Joan jaiak atzo hasi ziren ospa-
tzen Belauntzan ere. Iluntzean
ekin zieten jaiei, trikitilariekin.
Gaur berriz, goizetik hasiko dira.
Lehendabizi meza ospatuko dute
San Jose ermitan eta ondoren ha-
maiketakoa egingo dute . Arratsal-
dean, bostetatik aurrera, eskupilo-
ta eta haur jolasak izango dira.
18:00etan trikitilariak, eta ordu bat
beranduago, zaldi probarekin
amaituko dute. 

›› ATZOKO AZOKA

BERDURA PLAZA Merk. Gares.
Landareak
Alegria 1,20 -
Erromeroa 4,00 6,00
Hortentsia 10,00 -
Larrosa 10,50 -

BERTAKO PRODUKTUAK
Fruta
Errezil sagarra 0,60 2,00
Urra 2,00 3,00

Perretxikoak
Ziza horia 18,00 22,00
Onddoa 10,00 2,50
Ziza 20,00 40,00

Barazkiak (kiloa)
Tolosako babarruna 10,00 12,00
Tomatea 3,00 5,00
Patata 1,00 1,50

Gaztak
Gazta berria 17,00 -
Ardigazta 14,00 24,00

PRODUKTU EKOLOGIKOAK
Sagarra 2,00 3,00
Azenarioa 2,00 2,50
Intxaurra 4,00 6,00
Letxua 1,00 -

San Joan jaiei
azoka bereziak
eman die
aurtengoan
hasiera

PABLO ALBERDI

Atzoko azoka eguna jai giroan os-
patu zen. San Joaneko azoka bere-
zia zela eta, saltzaileen ahalegina
asko nabarmendu zen mahaietan,
eta egundoko zerrenda eta eskain-
tza ikusi ahal izan genuen. 

Berrikuntza bezela, kanpo libre-
ko baina eta tomatea izan geni-
tuen, eta haukein, orain dela pare
bat aste aurrenez ikusitako ibarra-
ko piparra. Baba, ilarra, patata be-
rria edo eta zainzuriak ere izan zi-
ren mahaietan. 

Perretxikoen postuetan nobe-
dadeak ere izan ziren. Bertako
onddoak hasi dira, eta mahaietan
izan genituen. Hauekin ziza gutxi,
eta ziza hori asko. Senderuela ere
izan zen salgai.

ALOKAIRUA
]Apartamentua. Peñiskolan, zaz-
pi pertsonentzako egokitua dago-
en apartamentua alokatzen da.
Hondartza aurre-aurrean. Balkoia,
igogailua, parking-a eta bi igerile-
ku. Informazio gehiagorako deitu
696 60 25 27 telefono zenbakira.  

SALGAI
]Ezinduentzako garraio baliabi-
deak. Ezinduentzako Scooterra
salgai. Urtebeteko garantia. 1.600

euro. Ezinduentzako gurpildun
aulki elektrikoa salgai. 20 kilome-
trotako autonomia. 2.000 euro.
urtebeteko garantia. Interesatuek
deitu 605 77 16 07 telefono zen-
bakira. 

LANA
]Bigi garbitasunak. Garbiketa
orokorrak, obra bukaerako garbi-
ketak, bulegoak, etxeak, moketak
eta alfonbrak. Deitu inongo kon-
promisorik gabe. 638 94 46 04ra

(Gurutze) edo 695 70 82 71era
(Belen).

BESTEAK
]Ciclos Vi-onak tailerrak. Beze-
roei jakinarazten die, ekainaren
30ean itxiko dutela enpresa eta
jaso gabe dituzten bizikleta eta
motoak ezinbestera jasotzera pa-
satzeko epe horren barruan. Or-
dutegia, (astelehenetik ostiralera):
07:00etatik 13:00etara eta
15:00etatik 19:00etara.

Iragarki laburrak

Azoka Bereziak ateak zabaldu zituen Triangulon, ohikoaren aldamenean. Beotibarren zesta-puntako San Joan saria lehiatu zen.ESTI EZEIZA

Asier Izagirrek eman zien Tolosako sanjoanei hasiera. Mendizalea ‘Non dago Jon?’ jartzen zuen kamisetarekin irten zen Udaletxeko balkoira.ESTI EZEIZA

Tolosa Kup Txapelketaren finala herenegun jokatu zen Usabalen.ASIER IMAZ

›› TOLOSAKO SANJOANAK

Ekainak 21, gaur
Egun guztian zehar Herri Musika
Tresnen Topaketa. Dultzaineroak,
txalapartariak, albokalariak eta
Trikitilariak kalez kale ibiliko dira,
herria doinuz alaitzen. 
]09:00.Diana, GiroArte dultzai-
na taldearekin. 
]10:00.Xake-Jokoa, Kultur Etxe-
an, Tolosako Xake Elkarteak anto-
latuta: XXXVI. Nazioarteko Lehia-
keta taldeka, XXXIII. Enrique Pine-
da Memoriala.
]10:30.Haurrentzat entzierroa,
irteera Plaza Berritik.
]11:00.Erraldoi eta buruhandiak,
Tolosako Dultzaineroekin. Irteera
Plaza Zaharretik. 
]11:00.San Frantzisko paseale-
kuan, Tolosako Harizpe Elkarteak
antolatuta, Toka Lehiaketa. 
]11:00.Goizez eta arratsaldez
(11:00/13:30 eta 16:00/19:30),
haur jaialdia, Sortzez Garbia pla-
zan. 
]12:00.Oria ibaian batel estropa-
dak (sailkapen probak).
]18:00.Berazubin, tenisa. San
Joan sariaren finalak.
]18:00.Sortzez Garbia plazan
haur ikuskizuna, Hortzmuga.
]18:00.San Frantzisko paseale-
kuan Txirrindulari Criterium-a,
Jose Manuel Ansorena XIII. Me-
moriala, Oriako Txirrindulari Esko-
lak antolatuta. 
]19:30.Mariachi Tequileño talde-
aren kalejira. 
]19:30.Berdura plazan Txistula-
rien Alardea.
]23:00.Su festak; Z. Caballer.
]23:30.Trianguloan kontzertua:
Mariachi Tequileñorekin.
]23:30.Plaza Berrian Erdizka
Lauetan taldea. 

Zaldi karrera gaur 18:00etan
ABALTZISKETA ]Sanjoanen barnean VII. Mus Txapel-
keta ospatu zuten atzo. Herriko Larrunarri Elkartean
15 bikotek eman zuten karta jokorako izena. Iluntzean
Sagardo dastaketa egin zuten, Kupela taldearen dan-

tzaldiaren aurretik. Gaur 10:30ean Plater Tiraketa
Lehiaketa jokatuko dute. 11:00etan haurren antzerkia
egongo da. 18:00etan Zaldi Karrera eta 23:00etan
TZ taldearekin dantzaldia. ASIER IMAZ

Harriarekin lotutako herri kirolak
HERRI KIROLAK ]Harri eguna ospatu zen atzo Tolosako zezen-plazan. Ha-
rri zulatzaileen lehiak eman zion hasiera ekitaldiari, eta bertan, Jaizubia-
koek erakutsi zuten zerbaitengatik direla Euskal Herriko txapeldunak, Al-
txori irabaztea lortu baitzuten. Aimar Irigoienek berriz marka jarri zuen,
eta txanda bakoitzean bederatzi aldiz altxa zuen 200 kiloko kopa. Azke-
nik, gizon-proban Orio-Usurbiloakizan ziren garaile. 49 plaza eginda. To-
losaldekoak berriz hirugarren geratu ziren 47 plazarekin. E. EZEIZA



Elkarteko langile guztiak eraikin berean daude orain lanean. Irudian, Xenpelar dokumentazio zentroko langile batzuk. I. GARCIA

BERTSOAREN ETXEA
Villabona›› Euskal
Herriko Bertsozale
Elkarteak Subijana
etxean du bere 
egoitza berria eta
gustura eta ilusioz
hartu du aldaketa.

IMANOL GARCIA

Euskal Herriko Bertsozale Elkar-
tea pasa den urteko uztailean jarri
zen lanean bere egoitza berrian,
Villabonako Subijana etxean.
Eraikina Udalarena da eta 30 urte-
tarako utzi du, besteak beste, Ber-
tsozale Elkartearen egoitza berria
izateko. Subijana etxearen egoki-
tzapena Eusko Jaurlaritzak, Gi-
puzkoako Foru Aldundiak eta Ku-
txak ordaindu dute.

Gipuzkoako Bertsozale Elkar-
teak ere eskualdean du egoitza,
Tolosan, hain zuzen. Aritz Zerain
Euskal Herriko Bertsozale Elkar-
teko koordinatzaileak azaltzen
duenez, «herrialde bakoitzean el-
karte bat dago eta Gipuzkoakoa
Tolosan dago. Elkarte autonomo-
ak gara, baina denak proiektu bate-
an gaude. Euskal Herrikoak
proiektu zabalagoak hartzen ditu
eta herrialdeetan proiektu zeha-
tzagoak egiten dituzte. Herrialde
bakoitzak bere egoera du, bertso-
laritzaren aldetik, euskararen al-
detik... Gure egoitza Villabonan
dago, baina proiektua Euskal He-
rrikoa da».

Eta elkarte honek helburu jakin
batzuk ditu: bertsolaritza jasotzea,
dagoena ikertzea, belaunaldiz be-
launaldi erakustea eta transmiti-
tzea eta zabaltzea. Lan hori guztia
aurrera ateratzeko sail ezberdine-
tan osatuta dago. 

Esaterako, sustapen sailak Txa-
pelketa Nagusia antolatzearen ar-
dura du. Beste arduretako bat Hi-
tzetik hortzeratelebista saioa egite-
arena da. Horrez gain
bertsoplaza.tvwebgunea dute ere.
Sail honek antolatzen duen beste
ekitaldi garrantzitsua Bertso Egu-
na da. Bertsolaritzaren inguruko
foroak ere bultzatzen dituzte ber-
tatik.

Transmisio sailari dagokionez,
belaunaldien arteko transmisioaz
arduratzen da. Lanean aritzen da
batez ere hezkuntza arautuan eta
bertso eskoletan. Euskal Herriko
elkartetik material didaktikoa bi-
deratzen da eta irizpideak ere mar-
katzen dira. Datozen urteetarako
plan estrategikoa diseinatzen ari
dira egun, gero herrialdeetan in-
plementatzeko.

Herrialde bakoitzeko elkarteek
egiten dute bertsolaritza hezkun-
tza arautuan erakustearen eta ber-
tso eskolen antolaketa. Guztira
10.000 haur ingururi irakasten
zaie bertsolaritza Euskal Herrian.

Horretaz gain, bertso eskoletan
ere elkarteko irakasle asko dabil-
tza klaseak ematen.

Bertso giroa sortu
Zerainek azaltzen duenez, «txa-
pelketa da kanpora begira ikusten
dena, baina bertsolaritza askoz ere
zabalagoa da eta osotasunean
zaintzeko beste lan mordoa dago
atzetik. Elkartearen egitekoa ez da
bertsolarientzat plazak sortzea

edo saioak antolatzea, bertsolari-
tzari osotasunean heltzea da gu-
rea. Bertsolaritza zaindu, sustatu,
ikertu eta etorkizuna bermatu dira
helburu nagusiak eta horixe dago
jasotako estatutuetan». 

Estibalitz Esteibar elkarteko ko-
munikazio arduradunak azaltzen
duenez, «transmisioaren saila oso
garrantzitsua da. Bertsolaritzaren
jarraipena bermatzea da bere hel-
burua, nolabait esateko bertsolari-

tzaren inguruko sistema osoa bir-
sortzea». Zerainek gaineratzen
duenez, «honek ez du esan nahi
bertsolariak sortzea bakarrik, baita
antolatzaileak, kritikoak, entzule-
ak, bertsozaleak... Bertso eskoleta-
tik sortuko dira bertsolariak, baina
bertso eskolek egiten dutena da
bertso giroa sortu. Hau da, herri
mugimenduak sortzen du bertso-
laritza giro hori inguruan eta gero
hortik sortzen dira bertso saioak

Aritz Zerain eta Estibalitz Esteibar, Subijana etxearen goiko solairuan. I. GARCIA

eta beste ekitaldiak. Azkenean hori
da helburua». 

Horregatik, ahal den herri
gehienetan bertso eskolak, bai
haurrekin eta bai helduekin, sor-
tzea da elkartearen helburuetako
bat. «Horiek landuko dute gero he-
rri eta inguru horretan bertsolari-
tzaren dinamika», zehazten du
Zerainek. Transmisio sailak anto-
latzen duen beste ekimenetako bat
udalekuak izaten dira.

Xenpelar dokumentazio
zentroa
Ikerkuntza saila da elkartearen
beste hanka eta hor kokatzen da
Xenpelar dokumentazio zentroa.
Betsolaritzari buruz argitaratzen
den guzti-guztia gordetzeaz ardu-
ratzen da zentroa. Bai audio eta
irudi formatuan, liburuetan, pren-
tsan argitaratzen dena... «Bilduta
dagoen material horretatik bidera-
tzen ditu iker lerroak», dio Estei-
barrek, «bertsolaritzan gero gara-
pen bat egon dadin, aurrera egin
dezan egungo garaira egokituz.
Ikerkuntza sailak materiala gorde-
tzen du eta gero sustapen sailak
hori plazara eramaten du».  

Aipatutakoez gain, zeharkako bi
sail daude elkartean: administra-
zioa eta komunikazioa. Azken hau
sail guztiekin harremanaten dago
eta bere zereginak dira, besteak
beste, komunikazio plana egitea,
elkartearen komunikazio politika
zaintzea eta webgunea garatzea.

Euskal Herriko Bertsozale El-
kartearen egoitza berria Subijana
etxean izateak onura handiak eka-

rri dizkio, hain justu, dokumenta-
zio zentroari. Oraingo eraikinean
dokumentu guztiak gordetzeko
espazio handiagoa eta hobeto ego-
kitua dute.

Esteibarrek gogoratzen duenez,
«Subijana etxera etortzeko arra-
zoietako bat aurretik elkartearen
egoitza eta Xenpelar dokumenta-
zio zentroa bananduta zeudela da.
Egoitza Donostiako Antigua auzo-
an zegoen eta dokumentazio zen-
troa Alde Zaharrean. Hor zuen es-
pazioa txikia gelditu zen».  

Orain guztiak batera daude Su-
bijanan. «Xenpelarrek beste guz-
tiak elikatzen ditu», gogoratzen du
komunikazio arduradunak eta
gaineratu: «Batez ere sinergiak
aprobetxatzea ekarri du elkarteko
sail guztiak eraikin batean egoteak.
Lehen askotan ibili behar izaten
genuen batetik bestera. Edozein
material behar genuela, joan-eto-
rri horretan. Kontxako paseoan
arrastoa eginda zegoela esaten ge-
nuen, hainbestetan batera eta bes-
tera joan ondoren». 

Donostian zuten egoeran lan
egitera «ohitu egiten zara» dio Es-
teibarrek. «Lana egiten duzu, nos-

ki, baina egia da asko antzematen
dela hobera egin dugula egoitza
berriarekin. Nik neuk izugarri an-
tzematen dut». Komunikazio ar-
duradunak ere gaineratzen due-
nez, «kanpora begirako harrema-
netan ere nabaritzen da hoberako
aldaketa». 

Egoitza berriak ez die onura
ekarri bakarrik langileei. «Boron-
datezko kideek ere parte hartzen
dute elkartean», dio Esteibarrek,
«eta Subijanan bilerak antolatzeko
aukera zabalagoa ematen du, edo
hitzaldiak antolatzeko eta minte-
giak antolatzeko aukera». Guztira
elkartean 13 langile daude, baina
gero borondatezko kideak ere
azaltzen dira, tartean zuzendari-
tzako kideak. «Aste indartsu bate-
an, ehun bat lagun pasatuko dira
hemendik», dio Zerainek.

Mintzola fundazioa
Aurretik esan bezala, Subijana
etxea Udalarena da eta 30 urterako
utzi du. Zerainek azaltzen duenez,
«Subijana proiektu zabal baten
baitan, hau da, Mintzola ahozkota-
sunaren ikergunearen baitan ego-
kitu da. Fundazio bat sortu da eta
bertan daude Vilabonako Udala,
Gipuzkoako Foru Aldundia, Ber-
tsozale Elkartea, EHU eta Kutxa.
Eusko Jaurlaritzak diru laguntza
eman zuen obra egiterakoan, bai-
na ez da fundazioaren kidea».

Udalak Subijana etxearen erabi-
lera Mintzola Fundazioari eman

Elkartearen helburuetako
bat ahal den herri
gehienetan bertso
eskolak sortzea da 

Bertsolaritza sendo dago
gaur egun eta elkarteak
Subijanan egoitza izateak
horretan laguntzen du

dio. «Nahasmen pixka bat sortu da
Bertsozale Elkartearekin eta Min-
tzola Fundazioarekin», dio Zerai-
nek. «Gauza ezberdinak dira. Kon-
tua da Bertsozale Elkartea Min-
tzola Fundazioaren kidea dela eta
biek Subijana etxean dutela egoi-
tza». Fundazioaren egituran osa-
tzen ari da eta Josune Zabala izen-
datu berri dute zuzendari kargura-
ko.

Bertsolaritzaren etorkizuna
Azken urteetan bertsolaritza eus-
kal kulturan sendotu dela nabar-
mena da. Ikustea besterik ez dago
zenbat lagun joan diren bai azken
Txapelketa Nagusira, bai herrial-
deetako txapelketetara. Edo hez-
kuntza arautan bertsolaritza ikas-
ten ari diren 10.000 ikasleak, ber-
tso eskola kopurua eta hainbat

herritan egiten diren bertso saioa
ugariak. 

Sendotasun hori nabaritzen
dute Bertsozale Elkartekoek.
«Guzti hau ez da kasualitatea», dio
Esteibarrek. «1987an sortu zen el-
kartea. Hasieran Bertsolari Elkar-
tea zen eta hortik urte batzuetara
Bertsozale Elkartea bilakatu zen.
Hasieratik bertsolariek beraiek
ikusi zuten bertsolaritzak aurrera
egingo bazuen, talde lanean oina-
rritu behar zutela eta proiektu bat
landu behar zutela». Zerainek gai-
neratzen du: «Bakarka lantzea zai-
la da. Musikan edo beste adieraz-
pen kulturaletan, bakoitza modu
solteagoan ari da, baina bertsola-
riek elkarren beharra dute aurrera
egiteko. Saio batean elkar elika-
tzen diren bezala, ekosistema bat
sortzeko-eta oso habilak izan ziren

Subijana etxean du bere egoitza berria Euskal Herriko bertsozale elkarteak. I. GARCIA

garai horretan, proiektu sendo bat
behar zutela ikusi zuten». 

Garai horietan ikuskatu zuten
elkartean sailen arteko sistema
hori sortzea. «Gakoa hori izan da
eta jakin izan dute, poliki-poliki,
aurrera eramaten», azaltzen du
komunikazio arduradunak.
«Orain ikusten da sendo dagoela,
baina urte zailak izan ziren. Gaine-
ra administrazioarekin sintonia
ona daukagu. Proiektuan sinistea
lortu du elkarteak eta gizarte mai-
lan lortu du bere pisua, baina garai
denak ez dira horrelakoak izan.
Urte askotan jende askok lan asko
egin du». 

Subijanan egoitza izateak ere
sendotasun horretan lagundu egi-
ten duela diote. «Guretzako pauso
handia izan da eta horrek ere ilu-
sioa ematen dizu», dio Esteiba-

rrek. «Instituzioek ere konfiantza
dute elkartean. Horrelako baldin-
tzetan ez daude proiektu kultural
asko. Sinesgarritasun hori irabazi
egin da urte askotan lana egin dela-
ko». Egun 2.400 bazkide inguru
daude Bertsozale Elkartean.

Bertsolari baten karreran elkar-
teak ez du eraginik. «Ez da bere
egitekoa», dio Zerainek. «Adibi-
dez, txapelketek izan dezakete
eragina. Bertsolari bakoitzak iku-
siko du nola bideratzen duen bere
ibilbidea eta arrakasta izango de-
zakeen. Elkarteak egin behar due-
nak da bertso giroa bermatu, ber-
tsolaritzaren indarra mantendu».
Bertsolariek hori ulertu dutela dio-
te elkartetik eta denak batuta egin
behar dutela lan. Eta horretarako,
orohar, Bertsozale Elkartean kon-
fiantza dute.

Asto jatean 
80 lagun
elkartu dira 
HERNIALDE ]Asto jatearen inguruan
80 lagun elkartu ziren atzo Her-
nialden. Aste Kulturalaren barne-
ko ekitaldian Aiako Jexuxek baz-
kaldar guztientzat astoa prestatu
zuen, aizkora eta guzti. Gaur
09:30ean mendi ibilaldia egingo
dute. Ondoren, Elkartean, hamai-
ketakoa dago antolatuta. Kultur
ospakizunekin amaitzeko, hilaren
23an, asteartean, izango da hu-
rrengo ekitaldi sorta. 20:00etan
Zagi-ardoa dastatuko dute. Hori
bai, edaria Udalak jarri arren jana-
ria norberak eraman beharko du.
22:30ean San Joan sua piztuko
dute eta herriko dantzariek ema-
naldia eskainiko dute suaren ba-
besean. Musika eta sugarren arte-
an amaituko da Hernialdeko aur-
tengo Kultur Astea. ASIER IMAZ

AAgurrak

Urte askoan! 
Libratuko zinelakoan? Artxibatu

behingoz ezezagun horiek! Ondo pasa

Jaiak
]Abaltzisketa. Sanjoanak:
10:30ean VII. Plater Tiraketa,
11:00etan herriko haurren antzer-
kia, jarraian herriko soinujoleak,
18:00etan zaldi karrera Amezke-
tatik Abaltzisketara eta 23:00etan
TZ taldearekin dantzaldia.
]Belauntza. San Joan jaiak: meza
nagusia San Jose ermitan, hamai-
ketakoa herriko taberna-jatetxe-
an, haur jolasak 17:00etan eta zal-
di froga.

Deialdiak
]Tolosa. Tolosa Kantari egitas-
moak urtebete beteko du eta baz-
karia egingo dute 27an 14:30ean,
abestu ondoren, Abastos plazan.
Txartelak salgai Xirimiri, Laier, Elu-
rra eta Amarotzeko Ekaitz taber-
netan 25 eurotan.
]Tolosa. TAKek arraun ikastaro-
ak antolatu ditu hiru hamabostal-
ditan: bi uztailean eta bat abuz-
tuan. izen-ematea, 943 536400
telefono zenbakian.

Kirola
]Aduna. Gorostidi harriaren mar-
ka hausten saiatuko dira Aimar Iri-
goien eta Joseba Ostolaza harri-
jasotzaileak eta Mendizabal II.a
aizkolaria bere marka hausten
18:00etan plazan.

›› GUARDIAKO FARMAZIAK
Gaur
]Tolosa. Olarreaga, J. Korreo ka-
lea, 2. 943 670128.
]Leitza. Erbiti, O. Lizarraga kalea,
7. 112.
Bihar
]Tolosa. Azpiroz, L. Amarotz au-
zoa, 9. 943 675118.
]Lekunberri. Mendia, M.I. Aralar
kalea, 25. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

‹‹ Goiza Arratsaldea Tenperatura Bihar
2009-06-21

Eguraldia

›› 19°›› 11°

GOIZA ESTALIA
ARRATS. ESTALIA
BEROENA 21°
HOTZENA 10°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile


